
Annotasiya 
 

 
“Azərbaycan Respublikasında yaranan təhlükəli tullantılar” haqqında  statistik 

bülleten istehsal prosesində təhlükəli tullantıları yaranan hüquqi şəxslər tərəfindən illik 

dövriliklə təqdim edilən “Təhlükəli tullantıların əmələ gəlməsi və hərəkətinə dair”           

2-TG (tullantılar) №-li rəsmi statistika hesabatının məlumatları əsasında  hazırlanmışdır.  

Bülletenə müəssisələrdə təhlükəli tullantıların əmələ gəlməsi və hərəkəti haqqında 

məlumatlar daxil edilmişdir. 

 

 

 

 

 
 
 
 
 
 
 
 
 
 
    Xüsusi işarələr: 
 
    “-” hadisə baş verməmişdir                             
 
     İzahlar: 

 
    bəzi hallarda yekunla toplananların  
    cəmi arasındakı fərq rəqəmlərin 
    yuvarlaqlaşdırılması ilə izah olunur. 
 
 
 
 
 
 
 
 
 
 
 
 



Metodoloji   izahatlar 

 
 

İstehsalat tullantıları –  istehsal, yaxud işlərin (xidmətlərin) yerinə 
yetirilməsi prosesində əmələ gələn və ilkin istehlak xüsusiyyətlərini tam və ya 
qismən itirən xammal, material, maddə, yarımfabrikat, əşya və digər məhsulların 
qalıqları, habelə istehsal obyekti olmayan və öz istifadə olunma xüsusiyyətlərinə 
görə texnoloji prosesə daxil olmayan, yenidən əmələ gələn eyni mənşəli əşya və 
maddələrdir.  

Təhlükəli tullantılar - tərkibində təhlükəli xüsusiyyətlərə malik partlayıcı, 
yanma qabiliyyətli, oksidləşdirici, toksiki, infeksion, korroziya təsirinə malik və 
ekotoksiki maddələr olan, əhalinin sağlamlığı və ətraf mühit üçün bilavasitə və ya 
potensial təhlükə yaradan tullantılardır.                        

Təhlükəsiz tullantılar - ətraf mühitə bilavasitə təhlükəli təsir göstərməyən 
tullantılardır. 

Tullantıların emalı - onların toplanması, saxlanılması, çeşidlənməsi, 
daşınması və zərərsizləşdirilməsi prosesindən ibarət məqsədyönlü fəaliyyətdir. 

Tullantıların yerləşdirilməsi - tullantıların saxlanılması və ya basdırılması 
üzrə həyata keçirilən fəaliyyətdir. 

Tullantıların zərərsizləşdirilməsi - ətraf mühitə və insanın sağlamlığına 
təsirini azaltmaq məqsədi ilə tullantıların xüsusi qurğularda emalı (o cümlədən 
yandırılması) və ya basdırılmasıdır. 

Təhlükəli tullantıların H kodu – təhlükəli tullantıların təhlükəlilik 
xüsusiyyətlərini ifadə edir. Bazel Konvensiyasının “Təhlükəli tullantıların təsnifat 
sistemi”nə uyğun olaraq təhlükəli tullantılar H kodu üzrə təsnifatlaşdırılır. 
“Təhlükəli tullantıların təsnifat sistemi” “Təhlükəli tullantıların əmələ gəlməsi və 
hərəkətinə dair” 2-TG (tullantılar) №-li illik rəsmi statistika hesabatı formasının 
doldurulmasına dair  göstəriş”in 1 nömrəli əlavəsində yerləşdirilib. 

